
POSTUPANJE OMBUDSMENA ZA LJUDSKA
PRAVA BOSNE I HERCEGOVINE U PREDMETIMA
DISKRIMINACIJE

Sazetak:

Klju¢ne rijeci:

Ombudsmeni za ljudska prava ili nacionalne institucije za zastitu ljudskih prava
u velini savremenih zemalja svijeta danas predstavljaju nezavisne institucije koje
su uspostavljene radi promocije dobre uprave i vladavine prava, odnosno zastite
ljudskih prava i osnovnih sloboda. U njihovoj nadleznosti su, u pravilu, zastita i
promocija ljudskih prava i sloboda, kao i funkcionisanje nacionalnih preventivnih
mehanizama za prevenciju i spreavanje torture i drugih surovih, neljudskih ili
ponizavajucih kazni ili postupaka. Pored toga, uz manje ili znacajnije razlike, ove
institucije imaju u svojoj nadleznosti i postupanja u predmetima koji se odnose na
slobodu pristupa informacijama te ministarska, vladina i druga imenovanja.
Vazan segment njihovog djelovanja svakako jeste i spretavanje, odnosno
eliminacija diskriminacije. Diskriminacija (od rijeci discriminare: odvajati,
praviti razliku, neopravdano pravljenje razlike ili nejednako postupanje, odnosno
nedozvoljeno razlikovanje) predstavlja negativnu i drustveno opasnu pojavu koja
najkrace receno podrazumijeva svako nejednako ili razlicito postupanje ukljucujuci
svako isklju¢ivanje, ograni¢avanje ili davanje prednosti utemeljeno na stvarnim
ili pretpostavljenim osnovama prema bilo kojem licu ili grupi lica, i onima koji
su s njima u rodbinskoj ili drugoj vezi, na osnovu njihove rase, boje koZe, jezika,
vjere, etnicke pripadnosti, invaliditeta, starosne dobi, nacionalnog ili socijalnog
porijekla, politickog ili drugog uvjerenja, imovnog stanja, clanstva u sindikatu ili
drugom udruzenju, obrazovanja, drustvenog poloZaja i pola, polnog izrazavanja
ili orijentacije, kao i svake druge okolnosti koja ima za svrhu ili posljedicu da
bilo kojem licu onemoguci ili ugroZava priznavanje, uzivanje ili ostvarivanje na
ravnopravnoj osnovi, prava i sloboda u svim oblastima Zivota.

Upravo o nacinu postupanja nacionalnih organa za zastitu ravnopravnosti,
odnosno prije svih Ombudsmena za ljudska prava Bosne i Hercegovine u
postupcima diskriminacije bice rijeci u ovom referatu.

ljudska prava i slobode, diskriminacija, Ombudsmen za ljudska prava Bosne i
Hercegovine, nezavisnost rada, zalba, postupak za zastitu od diskriminacije.

1. UVOD

Diskriminacija kao izuzetno negativna drustvena pojava je zabranjena svim domacim, ali

i medunarodnim pravnim dokumentima' (i standardima zastite ljudskih prava u njima) koji
su na snazi u Bosni i Hercegovini. Naime, diskriminacija je zabranjena u odredbama najviseg
pravnog akta u Bosni i Hercegovini, odnosno u Ustavu Bosne i Hercegovine? (ali i u ustavima
entiteta, Statutu Br¢ko distrikta, ustavima kantona), kao i u svim zakonima koji ureduju po-
jedine oblasti zivota i rada ¢ovjeka, odnosno gradanina (u oblasti rada, zdravlja, obrazovanja,
socijalne zastite i sl.).

Donosenjem Zakona o zabrani diskriminacije Bosne i Hercegovine® u julu 2009. godine, u

Bosni i Hercegovini su jasno definisani svi oblici diskriminacije?, ali i institucije nadleZne za
zastitu od diskriminacije®, kao i instrumenti, odnosno postupci za zastitu od diskriminacije.

Posebno suvazne tzv. nediskriminacijske direktive Evropske unije, i to: Council Directive 2000/43/EC of 29 June 2000 implementing
the principle of equal treatment between persons irrespective of racial or ethnic origin, Official Journal of the European Union, L
18/2000, recital 24 Preambule i ¢lan 13; Council Directive 2004/113/EC of 13 December 2004 implementing the principle of equal
between men and women in the access to and supply of goods and services, Official Journal of the European Union, L 373/2004,
¢lan 12; Directive 2006/51/EC of the European parliament and of the Council of 5 July 2006 on the implementattion of the principle of
equal opportunities and equal treatment of men and women in matters of employment and occupation (recast), Official Journal of the
European Union, L 204/20086, ¢lan 20. Pored njih: Povelja Ujedinjenih nacija, Univerzalna deklaracija o ljudskim pravima, Pakt o
gradanskim i politi¢kim pravima, Konvencija o ukidanju svih oblika rasne diskriminacije, Evropska konvencija za zastitu ljudskih
prava i osnovnih sloboda...

Ustav Bosne i Hercegovine.
Sluzbeni glasnik Bosne i Hercegovine, broj 59/2009 i 66/2016.

Neposredna diskriminacija; posredna diskriminacija; uznemiravanje; seksualno uznemiravanje; mobing; segregacija; izdavanje
naloga drugima za vrenje diskriminacije i pomaganje drugima prilikom diskriminacije; podsticanje na diskriminaciju. Tezim
oblikom diskriminacije smatrace se diskriminacija po¢injena prema odredenom licu po viSe osnova iz ¢lana 2 stav (1) ovog
zakona (vi§estruka diskriminacija), diskriminacija po¢injena vise puta (ponovljena diskriminacija) i diskriminacija koja postoji
duze vrijeme (produZena diskriminacija).

Odredbe ¢lana 7 Zakona o zabrani diskriminacije koji nosi naslov: Centralna institucija za zastitu od diskriminacije glase: (1)
Centralna institucija nadlezna za zastitu od diskriminacije je Ombudsmen za ljudska prava Bosne i Hercegovine (u daljnjem
tekstu: Ombudsmen Bosne i Hercegovine). (2) Ombudsmen Bosne i Hercegovine postupa u skladu sa ovim zakonom i Zakonom
o ombudsmenu za ljudska prava BiH na nacin da: a) zaprima pojedina¢ne i grupne zalbe u vezi sa diskriminacijom; b) fizickim
i pravnim licima koje su podnijele Zalbu zbog diskriminacije pruza potrebna obavjestenja o njihovim pravima i obavezama, te
mogucénostima sudske i druge zastite; ¢) povodom zalbe Ombudsmen Bosne i Hercegovine moze da odlu¢i da ne prihvati zalbu ili
da pokrene istrazni postupak u skladu sa posebnim propisima; d) predlaze pokretanje postupka medijacije u skladu s odredbama
Zakona o medijaciji; e) prikuplja i analizira statisti¢ke podatke o slu¢ajevima diskriminacije; f) podnosi godisnji, a prema potrebi
i vanredne izvjestaje o pojavama diskriminacije Parlamentarnoj skupstini Bosne i Hercegovine, Parlamentu Federacije Bosne
i Hercegovine, Narodnoj skupstini Republike Srpske i Skupstini Br¢ko Distrikta Bosne i Hercegovine; g) informie javnost o
pojavama diskriminacije; h) na sopstvenu inicijativu sprovodi istrazivanja u oblasti diskriminacije; i) daje misljenja i preporuke s
ciljem spre¢avanja i suzbijanja diskriminacije, te predlaze odgovarajuca zakonska i druga rjeenja nadleznim institucijama Bosne
i Hercegovine; j) ima pravo da pokrece i u¢estvuje u postupku za zastitu od diskriminacije za prekr3aje propisane ovim zakonom;
k) prati zakonodavstvo i daje savjete zakonodavnim i izvr§nim organima; 1) radi na promociji ovog zakona, informige javnost,
podize svijest, sprovodi kampanje i na druge nacine aktivno promovise borbu protiv diskriminacije u svrhu njene prevencije; m)
unapreduje politike i prakse koje imaju za cilj da osiguraju jednako postupanje. (3) Ombudsmen Bosne i Hercegovine pri
izradi redovnih izvjestaja, misljenja i preporuka o pojavama diskriminacije saraduje sa organizacijama civilnog drustva koje
se bave zastitom i promovisanjem ljudskih prava i organizacijama koje se bave zastitom prava grupa izlozenih visokom riziku
diskriminacije. (4) Ombudsmen Bosne i Hercegovine pruza pomoc¢ licima ili grupama lica koje se obracaju medunarodnim
tijelima za zastitu od diskriminacije u davanju uputa, savjeta, konsultacija u toku postupka, prijedloga i preporuka. (5) Institucija
ombudsmena za ljudska prava Bosne i Hercegovine ¢e u svrhu ostvarivanja svoje nadleznosti uspostaviti poseban odjel koji bi
isklju¢ivo razmatrao predmete navodne diskriminacije u pogledu postupanja javnih tijela na nivou drzave, entiteta, kantona i
Breko Distrikta Bosne i Hercegovine, opstinskih institucija i tijela, te pravnih lica s javnim ovla$cenjima, kao i postupanje svih
pravnih i fizickih lica, u svim oblastima Zivota. U budzet Institucije ombudsmena za ljudska prava Bosne i Hercegovine uvrstice
se posebna budzZetska stavka neophodna za funkcionisanje specijalnog odjela/specijalnih odjela za borbu protiv diskriminacije.
(6) Sve drzavne institucije, entitetske, kantonalne i tijela Br¢ko Distrikta Bosne i Hercegovine, opstinska, institucije i pravna
lica s javnim ovla$cenjima, te ostala pravna i fizicka lica duZna su, na zahtjev Ombudsmena Bosne i Hercegovine, najkasnije

Tako, Zakon o zabrani diskriminacije Bosne i Hercegovine predvida nekoliko postupaka za
zastitu od diskriminacije, i to: postupak pred Institucijom ombudsmena za ljudska prava BiH,
sudske postupke i upravne postupke.®

Pojam diskriminacije, shodno Zakonu o zabrani diskriminacije Bosne i Hercegovine, od-
nosi se na zakonom uredeno konfliktno ponasanje koje sadrzi zakonom utvrdene elemente.”
Zakon definise elemente diskriminacije na osnovu definicija iz medunarodnih sporazuma u
oblasti ljudskih prava, ali i u skladu sa praksom Ujedinjenih nacija, Evropskog suda za ljudska
prava i direktivama Evropske unije.

2. O POSTUPCIMA PRED NACIONALNIM ORGANIMA ZA ZASTITU
RAVNOPRAVNOSTI

Postupci pred institucijama (uredima ili kancelarijama) ombudsmena za ljudska prava
nisu u na$oj praksi i na nagim prostorima uobi¢ajeni poput upravnih, parni¢nih, krivi¢nih,
prekr3ajnih ili disciplinskih postupaka. Naime, njihova posebnost, odnosno specifi¢nost se
izvodi, prije svega iz specifi¢nosti institucija koje ih sprovode, odnosno prije svih instituci-
ja ombudsmena za ljudska prava, odnosno povjerenika za zastitu ravnopravnosti.? U tom

u roku od 30 dana od dana zaprimanja zahtjeva dostaviti trazene podatke i dokumente. (7) Nadlezne institucije u Bosni i
Hercegovini obavezne su da saraduju sa Ombudsmenom Bosne i Hercegovine i daju pismeno odgovore i obavjestenja u roku koji
je Ombudsmen Bosne i Hercegovine odredio i o efektu preporuka datih s ciljem otklanjanja diskriminacije.

6 Trnavdi, G.; Beslagi¢, J., Specificnosti sudskih postupaka za zastitu od diskriminacije u Bosni i Hercegovini, Pravni vjesnik, god. 31, br.
3-4, Pravni fakultet u Osijeku, 2015.

7 Diskriminacijom, u smislu ovog zakona, smatrace se svako razli¢ito postupanje, uklju¢ujuci svako iskljucivanje, ograni¢avanje
ili davanje prednosti utemeljeno na stvarnim ili pretpostavljenim osnovama prema bilo kojem licu ili grupi lica i onima koji su s
njima u rodbinskoj ili drugoj vezi na osnovu njihove rase, boje koze, jezika, vjere, etnitke pripadnosti, invaliditeta, starosne dobi,
nacionalnog ili socijalnog porijekla, veze s nacionalnom manjinom, politi¢kog ili drugog uvjerenja, imovnog stanja, ¢lanstva
u sindikatu ili drugom udruZenju, obrazovanja, drustvenog polozaja i pola, seksualne orijentacije, rodnog identiteta, polnih
karakteristika, kao i svaka druga okolnost koja ima za svrhu ili posljedicu da bilo kojem licu onemogudi ili ugrozava priznavanje,
uzivanje ili ostvarivanje na ravnopravnoj osnovi prava i sloboda u svim oblastima javnog Zivota.

8 U Srbiji, to je Poverenik za zastitu ravnopravnosti (Poverenik: prima i razmatra prituzbe zbog povreda odredaba Zakona o zabrani
diskriminacije i daje misljenja i preporuke u konkretnim slu¢ajevima iizri¢e mere u skladu sa ¢lanom 40. ovog zakona; podnosiocu
prituzbe pruza informacije o njegovom pravu i moguénosti pokretanja sudskog ili drugog postupka zastite, odnosno preporucuje
postupak mirenja; podnosi tuzbe iz ¢lana 43. ovog zakona, zbog povrede prava iz ovog zakona, u svoje ime a uz saglasnost i za
ratun diskriminisanog lica, ukoliko postupak pred sudom po istoj stvari nije ve¢ pokrenut ili pravnosnazno okonéan; podnosi
prekrsajne prijave zbog povrede prava iz ovog zakona; podnosi godi$nji i poseban izvestaj Narodnoj skupstini o stanju u oblasti
zastite ravnopravnosti; upozorava javnost na najcesce, tipi¢ne i teske slu¢ajeve diskriminacije; prati sprovodenje zakona i
drugih propisa, inicira dono3enje ili izmenu propisa radi sprovodenja i unapredivanja zastite od diskriminacije i daje misljenje
o odredbama nacrta zakona i drugih propisa koji se ti¢u zabrane diskriminacije; uspostavlja i odrzava saradnju sa organima
nadleznim za ostvarivanje ravnopravnosti i zastitu ljudskih prava na teritoriji autonomne pokrajine i lokalne samouprave;
preporucuje organima javne vlasti i drugim licima mere za ostvarivanje ravnopravnosti), u Hrvatskoj, Pucki pravobranitelj (sa
sljede¢im nadleznostima: zaprimanje prijava svih fizickih i pravnih osoba; pruzanje potrebnih obavijesti fizi¢kim i pravnim
osobama o njihovim pravima i obvezama te mogu¢nostima sudske i druge zastite; ispitivanje pojedina¢nih prijava i poduzimanje
radnji u okviru nadleznosti, potrebnih za otklanjanje diskriminacije i zastitu prava diskriminirane osobe (ukoliko nije zapocet
sudski postupak); upozoravanje javnosti na pojave diskriminacije; uz pristanak stranke, provodenje postupka mirenja, uz
mogucénost sklapanja izvansudske nagodbe; podnosenje kaznenih prijava u vezi sa slu¢ajevima diskriminacije nadleznom
drzavnom odvjetnistvu; prikupljanje i analiza statisti¢kih podataka o slu¢ajevima diskriminacije; izvje§tavanje Hrvatskog sabora
o pojavama diskriminacije, u godi$njem izvje$cu, a po potrebi i izvanrednim izvje§¢em; provodenje istraZivanja u podrué¢ju
diskriminacije, davanje misljenja i preporuka te predlaganje odgovarajucih zakonskih i strateskih rjesenja Vladi Republike
Hrvatske), u Crnoj Gori, Zastitnik ljudskih prava i sloboda Crne Gore - Ombudsman (Zastitnik je institucionalni mehanizam za
zastitu od diskriminacije. Zastitnik, uz saglasnost diskriminisanog lica, postupa i preduzima mjere za zastitu od diskriminacije,
u skladu sa Zakonom o Zastitniku i posebnim zakonom kojim je uredena zabrana diskriminacije. U postupanju Zastitnika u

smislu, treba istaci da se radi o posebnim organima, odnosno nacionalnim institucijama koje
se bave ponajprije promocijom i zastitom ljudskih prava. Dakle, ove institucije u ve¢ini savre-
menih zemalja svijeta danas predstavljaju nezavisne institucije koje su uspostavljene s ciljem
promocije dobre uprave i vladavine prava, odnosno zastite ljudskih prava i osnovnih sloboda.
Pravilo je da se ove institucije osnivaju posebnim zakonima i one, na svojevrstan nacin pred-
stavljaju korektiv vlasti (jedne, druge, ¢esto i trece, odnosno izvréne, sudske, paizakonodavne
na odredeni nacin). Oblasti u kojima ove institucije danas djeluju ti¢u se ekonomskih, socijal-
nih, kulturnih, gradanskih, ali i politi¢kih prava, a posebno se bave tzv. ranjivim kategorijama
stanovni$tva, odnosno krienjima prava djece, osoba sa invaliditetom, starijih osoba, pritvore-
nika, odnosno osudenika, te nacionalnih, vjerskih i drugih manjina.

S druge strane, zakonima kojima se osnivaju, u pravilu se ureduju i njihova postupanja u
predmetima koji se registruju u ovim institucijama, a ti¢u se zalbi gradana na postupanja orga-
na vlasti. Nekoliko je karakteristika vaznih za ove postupke, a ti¢u se njihove jednostavnosti,
ali i besplatnosti (postupak zastite pred ombudsmenima je posebno prilagoden potrebama
siroma$nih i marginalizovanih grupa gradana), zatim hitnosti u postupanju, odnosno njihove
brzine, obrnutog tereta dokazivanja, na¢ina podnog$enja prituzbe, odnosno zalbe, podnosenja
kolektivnih zalbi, mogucnosti uce$ca trec¢ih lica u sudskim postupcima, zabrane viktimizacije
i posebno donogenja odluka.

3. ZALBA INJENO PODNOSENJE U INSTITUCIJI OMBUDSMENA
ZA LJUDSKA PRAVA BOSNE I HERCEGOVINE

Sli¢no stanje je i sa institucijom Ombudsmena za ljudska prava Bosne i Hercegovine (koju,
shodno Zakonu o ombudsmenu za ljudska prava Bosne i Hercegovine® ¢ine tri ombudsmena
iz reda tri konstitutivna naroda, Srba, Hrvata i Bog§njaka; u daljnjem tekstu: Institucija) i kojoj
je prema Zakonu o zabrani diskriminacije Bosne i Hercegovine'® (u daljnjem tekstu: ZZD) po-
vjeren status “centralne institucije nadlezne za zastitu od diskriminacije“. Prema odredbama
ZZD-a ombudsmeni imaju niz nadleznosti koje sezu od promotivnih aktivnosti, preko istra-
zivanja u oblasti diskriminacije, do mozda i najvaznije nadleznosti, odnosno postupanja po
zalbama pojedinaca koji tvrde da su Zrtve diskriminacije i preuzimanja aktivne uloge u prekr-
$ajnim postupcima za zastitu od diskriminacije.

Postupak pred ombudsmenima za ljudska prava Bosne i Hercegovine pokrece se podnose-
njem Zzalbe. U tom kontekstu, svi na¢ini obra¢anja ombudsmenima su prilagodeni njihovim
krajnjim korisnicima, odnosno podnosiocima zalbi. Na podnosenje zalbe ovlaséeni su svako
fizi¢ko i pravno lice ili grupa gradana koji smatraju da je u odnosu na njih bilo kojim aktom,
radnjom ili propustanjem izvrena diskriminacija po bilo kom osnovu. Ukoliko se radi o po-
vredi prava grupe gradana, zalbu u kojoj trebaju biti naznaceni svi podnosioci i predstavnik

slu¢ajevima diskriminacije od strane fizickih ili pravnih lica shodno se primjenjuju odredbe Zakona o zastitniku), u Makedoniji,
Naroden pravobranitel...

9 Sluzbeni glasnik Bosne i Hercegovine, br. 19/2002, 35/2004 i 32/2006.
10  Sluzbeni glasnik Bosne i Hercegovine, br. 59/2009 i 66/2016.

grupe, moze podnijeti, uz predstavnika grupe, bilo koje lice iz grupe. Pored toga, uz ispunjenje
odredenih uslova, postupak mogu pokrenuti i organizacije koje se bave zastitom ljudskih pra-
va i druga lica, s tim $to ukoliko postupak pokrecu radi zastite konkretnog lica, to mogu ¢initi
stranaka koje podnose zalbe nemaju adekvatnu pravnu pomo¢ (ni pravni¢ko znanje), te da je
zbog toga jo$ uvijek neophodno ulagati dodatne napore u pogledu podrske podnosiocima zalbi
kako bi oni na §to adekvatniji i efikasniji nacin obrazlozili navode svoje zalbe. U tom smislu,
podnosioci Zalbe mogu se ombudsmenima obraéati na jedan od sljedecih naéina, i to:

1) ispunjavanjem obrasca zalbe od strane podnosioca Zalbe i njenim dostavljanjem putem
redovne poste, elektronskom postom (sa skeniranim podneskom i potpisom podnosioca zal-
be), u elektronskoj formi uz elektronski potpis podnosioca zalbe, faxom ili predajom na pisar-
nicu Institucije i

2) ispunjavanjem obrasca zalbe uz pomo¢ postupajuceg pravnika (pravnika kojem je dodi-
jeljen konkretan predmet).

Najcjelishodniji, odnosno najprakti¢niji nac¢in pokretanja postupka istrazivanja pred In-
stitucijom jeste slanjem popunjenog obrasca Zalbe koji je dostupan na internet stranici Insti-
tucije ili u bilo kojoj od podru¢nih kancelarija'* od strane podnosioca zalbe. [zuzetno, ukoliko
se radi o podnosenju zalbe u drugacijoj formi, zalba upucena Instituciji mora biti podnesena u
pismenoj formi, na jedan od naprijed pobrojanih nacina, ili neposredno predata u prostorija-
ma Institucije, te svakako potpisana.

Kako bi podnosiocima zalbi prakti¢no olaksali ispunjavanje obrasca Zalbe, ombudsmeni su
prije nekoliko mjeseci izradili i posebne Smjernice za ispunjavanje obrasca Zalbe u onim sluca-
jevima kada se gradani zale na diskriminaciju.

Ako se radi o neukoj ili nepismenoj stranci ili stranci koja iz bilo kojeg razloga ima potes-
koce u pismenom izraZzavanju, postupajuéi pravnik duzan je popuniti obrazac zalbe u njeno
ime, a prema podacima koji su mu od strane podnosioca zalbe predstavljeni. Ukoliko okolnosti
konkretnog slu¢aja to nalazu (npr. kada se radi o licima koja borave u inostranstvu, odnosno
licima koja Zele ostati anonimna i sl.), ombudsmeni, odnosno postupajuéi pravnik razmatrace
i zalbe koje su upucene elektronskim putem, s tim §to postupajuéi pravnik moze u daljem toku
postupka istrazivanja traziti od podnosioca zalbe popunjen i potpisan obrazac zalbe.

Zalba, u pravilu, treba da sadrzi:

1) li¢ne podatke o podnosiocu Zalbe (radi se o licu koje je diskriminisano), odnosno prezi-
me i ime podnosioca Zalbe, njegovo zanimanje, datum rodenja, adresu, i nacionalnost
ukoliko podnosilac Zalbe Zeli da se izjasni, pol, datum i mjesto rodenja,

2) podatke o punomoc¢niku, odnosno kontakt osobi ukoliko takva osoba postoji,

3) podatke o organu na koji se zalba odnosi (radi se o organu od koga je podnosilac zalbe
diskriminisan),

11 Pored centralne kancelarije u sjedistu Institucije u Banjoj Luci, organizovane se i funkcioni$u i terenske kancelarije u Sarajevu,
Mostaru, Br¢kom i Livnu.

4) kratko navodenje ¢injenica koje ukazuju na povredu prava podnosioca zalbe (na¢in na
koji je podnosilac zalbe diskriminisan, odnosno dokaze i navode o dokaznim sredstvi-
ma koja se mogu upotrijebiti u cilju dokazivanja istinitosti ¢injenica vezanih za akt
diskriminacije),

5) izjavu Zalioca o tome da li je i kada pokrenut postupak kod drugog organa, a u vezi s

konkretnim slucajem,

6) izjavu podnosioca zalbe da li on zahtijeva da njegov/njen identitet i okolnosti konkret-
nog slu¢aja ostanu u tajnosti,

7) datum podnosenja zalbe i
8) potpis podnosioca zalbe.

Obrazac zalbe svakako sadrzi i pouku podnosiocu zalbe da je postupak istrazivanja pred
Institucijom besplatan i da je podnosilac zalbe i dalje obavezan da koristi sve redovne zakon-
ske procedure i postuje sve rokove utvrdene odgovaraju¢im zakonima za koristenje pravnih
lijekova pred sudovima ili organima uprave.

Uz Zalbu, njen podnosilac prilaZe i kopije relevantnih dokumenata koje, za razliku od dru-
gih postupaka, ne moraju biti ovjerene.

Ukoliko u podnesenoj Zzalbi nedostaje neki od naprijed navedenih elemenata (nepotpuna
zalba) ili je Zalba nerazumljiva ili sadrzi nedostatke koji onemogucavaju postupanje, postu-
pajudi pravnik uputice podnosiocu zalbe bez odlaganja zahtjev za otklanjanje nedostataka u
njegovoj zalbi (uz navodenje tih nedostataka i na¢ina na koji se oni mogu otkloniti), i ostaviti
podnosiocu Zalbe primjeren rok da zalbu dopuni. U slu¢aju da podnosilac Zalbe, u ostavljenom
roku ne dostavi svoju dopunjenu zalbu, odnosno dostavi Zalbu koja je ponovno nerazumljiva
ili nepotpuna, postupajuéi pravnik pristupiée zatvaranju predmeta.

U skladu sa Pravilima postupka institucije Ombudsmena za ljudska prava Bosne i Herce-
govine'? ombudsmeni mogu odbiti da prihvate podnesenu Zalbu iz nekog od sljede¢ih razloga,
ito:

1) ako je zalba anonimna,

2) ukoliko ombudsmeni ocijene da je zalba zlonamjerna,
3) ako ombudsmeni utvrde da je zalba neosnovana,

4) ako zalba ne sadrzi jasan zahtjev podnosioca zalbe,

5) ako se zalbom narusavaju legitimna prava trece strane,

6) ako je zalba podnesena ombudsmenima nakon vise od jedne godine od ¢injenica, doga-
daja ili odluka na koje se Zalba odnosi,

7) ako podnosilac zalbe nije iscrpio pravna sredstva, $to je od njega bilo razumno za
ocekivati,

12 Sluzbeni glasnik BiH, broj 104/2011.

8) ako je zalba nepotpuna ili nerazumljiva, a podnosilac je nije dopunio, odnosno ispravio
na traZenje ombudsmena u ostavljenom roku ili je podnosilac odustao od zalbe,

9) ako je zalba u osnovi istovjetna zalbi koja je ve¢ razmatrana od strane ombudsmena, a
ne sadrzi nove relevantne podatke i

10) ako se zalba odnosi na ¢injeni¢no stanje kakvo je bilo prije 14. decembra 1995. godine.

Ukoliko se utvrdi da postoji neki od navedenih nedostataka, ombudsmeni ¢e donijeti odlu-
ku o neprihvatljivosti zalbe, o ¢emu oni pismeno obavje$tavaju podnosioca Zalbe shodno odred-
bi ¢lana 28. Pravila postupka Institucije ombudsmena za ljudska prava Bosne i Hercegovine.

Nakon $to postupajuéi pravnik utvrdi da je zalba prihvatljiva, on, u narednoj fazi postupa-
nja po njoj, ispituje njenu osnovanost. Ispitivanje osnovanosti Zalbe podrazumijeva provjeru
svih navoda koje je podnosilac Zalbe precizirao u svojoj Zalbi, odnosno ¢injenica koje je on
naveo u zalbi, svakako u kontekstu pojma diskriminacije, odnosno kr$enja konkretnog prava
zalioca.

Tako ¢e zalba biti neosnovana ako postupajuéi pravnik u bilo kojem trenutku njenog ispiti-
vanja utvrdi da navodi, odnosno ¢injenice iz Zzalbe nisu ta¢ni.

4. PRETHODNO ISPITIVANJE PRIHVATLJIVOSTI ZALBE
U POGLEDU NAVODA KOJI SE TICU POSTOJANJA
DISKRIMINACIJE

Imajudi u vidu da su Zakonom o zabrani diskriminacije Bosne i Hercegovine jasno defini-
sani elementi diskriminacije, moZe se konstatovati i da znac¢ajan broj osoba koje se Instituciji
obraéaju sa svojim pojedina¢nim zalbama ne daje dovoljno informacija na osnovu kojih bi se
mogla sa sigurnogéu utvrditi osnovanost njihovih Zzalbi. Takode, veoma cesto, uz generalno
pozivanje na diskriminaciju, Zalbeni navodi ukazuju na odredene ¢injenice iz kojih se moze
zakljutiti postojanje povreda nekog drugog prava podnosioca zalbe kao $to su to pravo na
obrazovanje, pravo na zdravstvenu zastitu, pravo na pristup socijalnim pravima i sli¢no.

Pitanje utvrdivanja prihvatljivosti podnesene zalbe, podzakonskim aktima Institucije
nije posebno uredeno. Medutim, dosljednom implementacijom Pravila postupka institucije
Ombudsmena za ljudska prava Bosne i Hercegovine, ombudsmeni su prihvatili medunarod-
ne standarde u pogledu ocjene prihvatljivosti Zalbe na osnovu kojih u svim onim predme-
tima u kojima je vjerovatnoca da se desila povreda odredenog prava veca nego da povrede
prava nije bilo, ombudsmeni donose odluku da se nastavi sa ispitivanjem konkretne zalbe.
Ovi medunarodni standardi omogucavaju ombudsmenima da ispitaju svaku zalbu koja se
odnosi na povredu bilo kojeg ljudskog prava ili slobode, odnosno obezbjeduju mehanizam
zastite u skladu sa najvi§im medunarodnim standardima u oblasti ljudskih prava.

Nadalje, u predmetima diskriminacije ombudsmeni postupaju i u skladu sa standardima
koji su eksplicitno utvrdeni u ZZD-u, a koji se odnose na tzv. obrnuti teret dokazivanja. U
ovom Zakonu, odnosno u odredbi ¢lana 15 ovog zakona koja nosi naziv: Teret dokazivanja,

evropski standard koji se ti¢e dokazivanja jednakog postupanja nedvosmisleno je odreden’ i
on se ogleda u pristupu prema kojem osoba koja se poziva na diskriminaciju mora u¢initi vje-
rovatnim da je doslo do diskriminacije, te u¢initi vjerovatnim (odnosno dokazati opravdanu
sumnju) da bi zbog nejednakog postupanja moglo do¢i do diskriminacije, pri ¢emu teret doka-
zivanja ¢injenice da do nejednakog postupanja nije doslo zbog diskriminacije leZi na protivnoj
strani, odnosno na strani tuzenog organa'®. Dakle, ombudsmeni prilikom ocjene osnovanosti
konkretne Zalbe primjenjuju standard tereta dokazivanja predviden u odredbi ¢lana 15. zako-
na na nacin da se prilikom istrazivanja postojanja konkretne povrede prava ispituje da li se na
osnovu navoda iz zalbe moze pretpostaviti da je do povrede prava doslo zbog diskriminacije.
Rezultat ovakvog naéina zaklju¢ivanja usmjerava ombudsmene u njihovom daljem postupa-
nju. Shodno tome, ombudsmeni ¢e zalbu:

1) odbaciti — ukoliko je Zalba podnosioca o¢igledno neosnovana u pogledu diskriminacije,

2) uslovno prihvatiti zalbu i od njenog podnosioca zatraziti njenu dopunu u pogledu
osnovnih elemenata diskriminacije,

3) Zzalbu nastaviti ispitivati — u svim onim situacijama kada se moZe pretpostaviti da se
radi o diskriminaciji podnosioca Zalbe i

4) nastaviti ispitivati zalbu, ali u odnosu na povredu nekog drugog prava podnosioca zal-
be - ako se ne moze pretpostaviti da se radi od diskriminaciji, ali se moZe pretpostaviti
da se radi o povredi nekog drugog prava ili osnovne slobode.

Nakon $to ombudsmeni, odnosno postupajudi pravnik u Instituciji ocijene da zalba ukazu-
je na moguce krienje prava podnosioca zalbe, oni pokrec¢u postupak istrazivanja na na¢in da od
oznacene odgovorne strane zahtijevaju izjanjenje na iznesene zalbene navode, odnosno sve
neophodne informacije i sve relevantne dokaze, odredujudi tom prilikom odgovornom organu
i rok za dostavljanje odgovora. U ovom trenutku, postupajuci pravnik isklju¢ivo na osnovu
zalbenih navoda moze pretpostaviti da se radi o diskriminaciji, odnosno do3ao je do zaklju¢ka
daje vjerovatnoca da se diskriminacija desila ve¢a nego da se diskriminacija nije desila. Kao $to
je vec re€eno, prilikom ocjene osnovanosti pokretanja istraznog postupka postupajuci prav-
nik koristi niz pitanja koja su razjagnjena i iz kojih je izveden zaklju¢ak o osnovanosti zalbe
podnosioca.

U zahtjevu kojim traZi izjasnjenje odgovorne strane, postupajudi pravnik upoznaje odgo-
vornu stranu sa navodima Zalbe, te zahtijeva izjagnjenje odgovorne strane u pogledu istih.

13 Odredba ¢lana 15 Zakona o zabrani diskriminacije koja nosi naslov: Teret dokazivanja glasi: (1) Kada lice ili grupa lica u svim
postupcima predvidenim ovim zakonom, na osnovu njima raspolozivih dokaza, u¢ine vjerovatnim da je doslo do diskriminacije,
teret dokazivanja da nije doslo do diskriminacije leZi na suprotnoj strani. (2) U slu¢ajevima u kojima lice smatra da je snosilo
posljedice diskriminacije, kao dokazno sredstvo za ostvarenje prava iz stava (1) ovog ¢lana mogu se koristiti i statisticki
podaci ili baze podataka. (3) U slu¢ajevima kada lice smatra da je snosilo posljedice diskriminacije zbog propustanja razumnog
prilagodavanja, teret dokazivanja lezi na protivnoj strani. (4) Kao svjedok u postupcima za zastitu od diskriminacije moze se
pojaviti i lice koje se svjesno izlozilo diskriminatorskom postupanju, sa namjerom neposredne provjere primjene pravila o
zabrani diskriminacije. (5) Lice iz stava (4) ovog ¢lana duZno je da obavijesti ombudsmene za ljudska prava Bosne i Hercegovine
o namjeravanoj radnji, osim ako okolnosti to ne dozvoljavaju, kao i da o preduzetoj radnji izvijesti ombudsmena u pisanoj formi.
(6) Sud moze lice iz stava (4) ovog ¢lana saslusati kao svjedoka. (7) Lice iz stava (4) moZze podnijeti tuzbu iz ¢lana 12. stav (1)
tacka a), b) i d) ovog zakona u konkretnom slucaju. (8) Odredba stava (1) ovog ¢lana ne primjenjuje se u prekrsajnim i krivi¢nim
postupcima. (9) U slu¢aju kada sud razmatra predmet o kojem je Institucija ombudsmena ve¢ donijela preporuku, koju strana u
postupku koristi kao dokaz, sud je duzan da u skladu sa pravilima postupka razmotri preporuke ombudsmena.

14  Vehabovi¢, E; Izmirlija, M.; Kadribasi¢, A., Komentar Zakona o zabrani diskriminacije sa objasnjenjima i pregledom prakse u
uporednom pravu, Centar za ljudska prava Univerziteta u Sarajevu, 2010.

Koriste¢i posebna pravila dokazivanja u predmetima diskriminacije (shodno ZZD-u), po-
stupajudi pravnik upoznaje odgovornu stranu da ce se u slu¢aju propustanja davanja odgovora
na navode iz zalbe, kao i na ocjenu osnovanosti zalbe podnositelja, nastaviti sa razmatranjem
zalbe i bez trazenog odgovora, jer se moze pretpostaviti da se radi o predmetu diskriminacije.
Ovo je izuzetno znacajno bududi da odgovorna strana mora biti upoznata sa posljedicama
propustanja davanja izja§njenja u pogledu zalbenih navoda.

U zahtjevu za izjasnjenje, postupajuci pravnik posebno naglasava da odgovorna strana u
svom izjadnjenju, odnosno odgovoru mora da ukaZe na objektivnu i razumnu opravdanost
radnji koje podnosilac zalbe smatra diskriminatornim, odnosno da objasni razloge svog postu-
panja u odnosu na navode iz zalbe u pogledu diskriminacije.

U slu¢aju da izjasnjenje odgovorne strane po Zalbenim navodima izostane ili u onim si-
tuacijama kada izjadnjenje odgovorne strane nije relevantno sa stanovista zalbe, postupajuci
pravnik jo§ jedanput dostavlja odgovornoj strani, odnosno organu tzv. urgenciju za dostavlja-
nje izjadnjenja, odnosno odgovora, naglasavajudi u urgenciji potrebu dostavljanja relevantnog
odgovora, odnosno pojasnjavajuci koje su to posljedice propustanja dostavljanja trazenog
izjaSnjenja.

Ombudsmeni, odnosno postupajudi pravnik, u svakom stadijumu istrage, cijene da li je
neophodno izvréiti dodatne radnje koje bi imale za cilj potpuno razjasnjavanje ¢injenica na-
vedenih u Zalbi i izjasnjenju odgovorne strane na zalbene navode. To svakako uklju¢uje uvid u
odgovarajuce spise, razgovor sa strankama u postupku, posredovanje medu strankama, medi-
jaciju izmedu stranaka i sl.

5. ZATVARANJE PREDMETA, ODNOSNO DONOSENJE ODLUKE

Ombudsmeni za ljudska prava Bosne i Hercegovine ocjenjuju sve ¢injenice koje su pribav-
ljene u toku istraznog postupka i donose odgovaraju¢u odluku primjenjujuéi odgovarajuce
testove za konkretne oblike diskriminacije. Shodno tome, ombudsmeni, nakon ocjene svih
pribavljenih ¢injenica utvrduju da li se radi o odredenom obliku diskriminacije.

Ombudsmeni svojom odlukom zatvaraju konkretni predmet u sljede¢im slu¢ajevima:

1) ako podnosilac zalbe, bez opravdanog razloga, ne ucestvuje u istraznom postupku koji
se vodi pred institucijom ombudsmena, i pored valjanog poziva od strane ombudsmena,

2) ako podnosilac zalbe odustane od izjavljene zalbe, a ombudsmeni ne smatraju da treba
da nastave vodenje istraznog postupka ex officio,

3) u onim situacijama kada odgovorna strana tokom postupka istrage (svojevoljno) otklo-
ni krienje prava i sloboda navedenih u zalbi podnosioca,

4) ako strane (odgovorna strana i podnosilac Zalbe) postignu sporazumno rjesenje,
5) ako je zalba podnosioca neosnovana,

6) ako ombudsmeni nakon sprovedenog istraznog postupka utvrde da postoji neki od
razloga za donosenje odluke o neprihvatljivosti izjavljene Zalbe,

7) ako se utvrdi da se ne radi o povredi prava i sloboda koje stite ombudsmeni i

8) ako je preporuka ombudsmena prihvacena ili kada preporuka nije prihvacena, a ombud-
smen je nakon toga preduzeo radnje u skladu sa Zakonom o ombudsmenu za ljudska
prava Bosne i Hercegovine.

Dakle, u svim onim situacijama kada ombudsmeni tokom istrage utvrde da je po¢injena
povreda prava i sloboda podnosioca Zalbe, oni bi trebalo da daju preporuku organima vlasti,
odnosno sluzbenicima tih organa. Cetiri su osnovna zahtjeva na koja ombudsmeni svojim pre-
porukama odgovaraju, odnosno ombudsmeni mogu donijeti jednu od ¢etiri vrste preporuka’®,
ito:

1) deklaratorna preporuka — ona preporuka kojom se utvrduje da li se diskriminacija uop-
$te desila,

2) konstitutivna ili preobrazajna preporuka — preporuka kojom se preporucuje odgovornoj
strani kako da utvrdenu diskriminaciju otkloni,

3) preporuka sa garancijom neponavljanja — odgovornoj strani daje se preporuka kako da
uspostavi efikasan naé¢in buduce prevencije ponavljanja,

4) preporuka za naknadu Stete — odgovornoj strani daje se preporuka da razmotri za-
htjev podnosioca Zalbe za naknadu stete, svakako s ciljem prevencije skupih sudskih
postupaka.

Deklaratorna preporuka predstavlja preduslov za davanje bilo koje druge preporuke. Ona
se moze smatrati i najbitnijom od svih navedenih preporuka, jer ombudsmeni za ljudska prava
Bosne i Hercegovine u ulozi institucije koja se specijalizovala za oblast ljudskih prava i suzbi-
janje diskriminacije imaju kapacitet da, na osnovu ¢injeni¢nog stanja koje je utvrdeno tokom
ispitivanja zalbe izdaju preporuku obrazloZenu u skladu sa najvisim medunarodnim standar-
dima u oblasti ljudskih prava i osnovnih sloboda.

15 U Instituciji Ombudsmena u 2016. godini registrovano je ukupno 150 predmeta diskriminacije (u 2015. godini

159, a u 2014. godini 181 predmet). Odredeni broj predmeta rije$en je pozitivno i prije izdavanja preporuke,
bilo posredovanjem, podsticanjem prijateljskog rjesenja ili preduzimanjem medijacije izmedu strana u sporu,
bilo na na¢in da odgovorni javni organ sam koriguje svoje postupanje nakon prvog obracanja Instituciji. U
2016. godini Ombudsmeni su izdali 27 preporuka, najéesce u slu¢ajevima mobinga, diskriminacije na osnovu
pripadnosti nacionalnoj manjini, na osnovu obrazovanja kao i po ostalim osnovama. Nepo$tovanje preporuka
Ombudsmena koje se ti¢u povreda ZZD-a povladi prekrsajnu odgovornost fizickih i pravnih lica, kao i njihovo
novcano kaznjavanje do 10.000 KM, izricanje mjere bezbjednosti zabrane obavljanja djelatnosti, kao i druge
sankcije predvidene ¢l. 19. i 20. pomenutog Zakona. Institucija Ombudsmena pribjegava pokretanju sudskog
postupka samo kao krajnjoj mjeri, jer postoje o¢ekivanja da ¢e preporuke u kona¢nici biti ispostovane s obzirom
na to da je takvo rjesenje u interesu svih strana u postupku.
Najvedi broj zalbi u 2016. godini odnosio se na mobing kao poseban oblik diskriminacije na radnom mjestu
(55), zatim slijede Zalbe na diskriminaciju na osnovu etni¢ke pripadnosti (7), na osnovu polnog izrazavanja
ili orijentacije (7), diskriminaciju na osnovu nacionalnog ili socijalnog porijekla (6), na osnovu drustvenog
polozaja i pola (5), na osnovu vjere (2), segregacija (2), i po jedna zalba zbog uznemiravanja, diskriminacije po
osnovu jezika, veze s nacionalnom manjinom, politi¢kog ili drugog uvjerenja, imovnog stanja i obrazovanja.
Prema procjenama Ombudsmena, ovi podaci i dalje ne predstavljaju stvaran prikaz obima diskriminacije, jer i
dalje postoje neprijavljeni slu¢ajevi, zbog generalnog nepovjerenja u institucije, kao i zbog straha od eventualnih
negativnih posljedica po status Zrtava.

Dakle, nakon §to utvrde postojanje diskriminacije u svakom pojedina¢nom slucaju, om-
budsmeni cijene koja preporuka ¢e se smatrati efikasnom. S druge strane, donesena preporuka
mora biti jasna, zatim decidna i ona mora sadrzavati zahtjev za preduzimanje konkretne rad-
nje od strane odgovornog organa, odnosno radnje koja vodi otklanjanju utvrdene diskrimina-
cije. Nakon izdavanja preporuke, konkretni predmet se ne zatvara nego on postaje predmetom
sistema elektronskog pracenja realizacije preporuka.

Nepostupanje odgovornog organa po izdatim preporukama ombudsmena, odnosno odbi-
janje saradnje tokom postupka istrage sa ombudsmenima u domenu suzbijanja diskriminacije
predstavlja prekrsajno djelo za koje je u prekrajnom postupku pred nadleznim osnovnim (op-
$tinskim) sudom moguce izreéi znacajno visoke novéane kazne. U ovim postupcima, ombud-
smeni, a §to je izuzetno vazno, mogu, a nakon $to odgovarajuéi prekrsajni postupak pokrenu,
u njemu i ucestvovati.

6. ZAKLJUCAK

Kvalitet rada bilo kojeg drzavnog organa zavisi od niza okolnosti, ali su dvije ¢ini se naj-
vaznije: prva podrazumijeva odgovarajuci zakonodavni okvir koji defini$e njihovo postupanje
i druga koja se tice jacanja institucionalnih kapaciteta navedenih institucija, odnosno ostva-
renja svih ljudskih, organizacionih i finansijskih resursa kao pretpostavke za njihovo snazno
i efikasno postupanje. Sli¢no stanje je i u ovoj oblasti, s obzirom na to da za efikasnu borbu
protiv diskriminacije (ali i svih drugih oblika krienja ljudskih prava i osnovnih sloboda) nije
dovoljno samo usvojiti zakonska rjesenja koja su uskladena sa medunarodnim standardima
relevantnim za rad organa za zastitu ravnopravnosti. Klju¢no je obezbijediti efikasnu i pra-
vilnu primjenu Zakona o zabrani diskriminacije Bosne i Hercegovine, posebno kroz institu-
cionalno ja¢anje institucije Ombudsmena za ljudska prava Bosne i Hercegovine kao centralne
institucije nadlezne za zastitu od diskriminacije u cilju njenog osposobljavanja da efikasno
izvr$ava svoj anti-diskriminatorni mandat. Pri tome, prednje svakako uklju¢uje racionalizaciju
procesa donosenja odluka, odnosno adekvatno povecéanje finansiranja za kadrovsko jacanje i
kampanje podizanja svijesti'é.

Cini se da kada je Bosna i Herecgovina u pitanju, bez obzira na niz problema sa kojima
se susrecu gotovo svi organi vlasti, pa tako i ova institucija, ipak, institucija Ombudsmena
za ljudska prava Bosne i Hercegovine je na dobrom putu da u narednim godinama postane
snazan instrument koji ¢e se baviti pitanjem suzbijanja, odnosno elimininacije svih oblika
diskriminacije.

16  Izvjestaj Evropske komisije za borbu protiv rasne diskriminacije i netolerancije (ECRI) o Bosni i Hercegovini, 6. decembar 2016.
godine.



PRAVNI VJESNIK GOD. 33 BR. 3-4, 2017.

176

N

N o uoh W

LITERATURA
Trnavci, G.; Beslagi¢, J., Specificnosti sudskih postupaka za zastitu od diskriminacije u Bosni i Hercego-
vini, Pravni vjesnik, god. 31, br. 3-4, Pravni fakultet u Osijeku, 2015.
Vehabovi¢, E; Izmirlija, M.; Kadribasi¢, A., Komentar Zakona o zabrani diskriminacije sa objasnjenjima

i pregledom prakse u uporednom pravu, Centar za ljudska prava Univerziteta u Sarajevu, 2010.

USTAV, ZAKONI I PODZAKONSKI AKTI

Ustav Bosne i Hercegovine.

Zakon o ombudsmenu za ljudska prava Bosne i Hercegovine, Sluzbeni glasnik Bosne i Hercegovine,
br. 19/2002, 35/2004 i 32/2006.

Zakon o zabrani diskriminacije, Sluzbeni glasnik Bosne i Hercegovine, br. 59/2009 i 66/2016.
Zakon o zabrani diskriminacije, Sluzbeni glasnik Republike Srbije, broj 22/2009.

Zakon o puc¢kom pravobranitelju, Narodne novine, br. 76/2012.

Zakon o suzbijanju diskriminacije, Narodne novine, br. 85/2008 1 112/2012.

Pravila postupka Institucije ombudsmena za ljudska prava Bosne i Hercegovine, Sluzbeni glasnik
BiH, broj 104/2011.

UN Rezolucija br. 68/171 — Nacionalne institucije za promociju i zastitu ljudskih prava, decembar
2013.

Izvjestaj Evropske komisije za borbu protiv rasne diskriminacije i netolerancije (ECRI) o Bosni i
Hercegovini, 6. decembar 2016. godine.



Ljubinko Mitrovié, POSTUPANJE OMBUDSMENA ZA LJUDSKA PRAVA BOSNE I HERCEGOVINE U PREDMETIMA DISKRIMINACIJE

177

Ljubinko Mitrovic¢*

PROCEDURE OF THE INSTITUTION OF HUMAN RIGHTS OMBUDSMAN
OF BOSNIA AND HERZEGOVINA IN CASES OF DISCRIMINATION

Summary

Human Rights Ombudspersons or national institutions for the protection of human rights
in most of modern countries today are independent institutions established with the aim of
promoting good governance and the rule of law, as well as protection of human rights and fun-
damental freedoms. Their jurisdiction includes, as a rule, protection and promotion of human
rights and freedoms, as well as the functioning of the national preventive mechanisms for the
prevention and the prevention of torture and other cruel, inhuman or degrading treatment or
punishment. In addition, the powers of these institutions also cover procedures to be applied
in cases involving freedom of access to information, and ministerial, governmental and other
appointments. An important segment in functioning of the Ombudsman is the prevention or
elimination of discrimination. Discrimination (originating from the Latin word discriminare:
separate, distinguish, unwarranted discrimination or unequal treatment, or illegal distincti-
on) is a negative and socially dangerous phenomenon which in a nutshell means any unequal
or different treatment including every exclusion, restriction or preference based on real or
assumed grounds against any person or group of persons, and their blood relatives or otherwi-
se related to them, on the basis of their race, color, language, religion, ethnicity, disability, age,
national or social origin, political or other opinion, property, membership in a trade union or
any other association, education, social status and sex, sexual expression or sexual orientati-
on, and any other circumstance with a purpose or a consequence to disable or endanger reco-
gnition, enjoyment or exercise on an equal basis, rights and freedoms in all spheres of life. The
methods applied in operation of the national bodies for the protection of equality, primarily
the Institution of Human Rights Ombudsman of Bosnia and Herzegovina in discrimination
cases are subject of this paper.

Keywords: Human rights and freedoms, discrimination, the Institution of Human Rights
Ombudsman of Bosnia and Herzegovina, independence in functioning,
complaints, procedure for the protection of discrimination.

